
Ընդհանուր առմամբ, ջրամատակարարման և ջրահեռացման համակարգը հաշվետու ամսում գործեց առանց 
պատահարների, որը թույլ տվեց տեղամասերին իրենց ամենօրյա աշխատանքներին զուգահեռ մեծածավալ 
աշխատանքներ ն իրականացրել իրենց սպասարկման բնակավայրերում:

Հաշվետու ժամանակահատվածում ընկերության սպասարկման մի շարք 
բնակավայրերում լուծվեցին կոյուղու հետ կապված տարիներ շարունակ 
գոյություն ունեցող խնդիրները: Արտաշատի Արազի 43 շենքը, Վարդենիսի 
Արզումանյան 4, Երիտասարդության 3 և հարակից փողոցներ, Երևանի 
Բաբաջանյան 153, Սեբաստիա 33 բ, Օհանովի 66 և տասնյակ այլ հասցեներ 
արդեն ունեն նոր կոյուղագծեր:

Քիչ չէին նաև ջրամատակարարման 
համակարգը լուսաբանող նյութերը: 
Մոտ 4 կմ ջրագիծ է կառուցվում 
Սիսիան քաղաքում, Կապանում 
շարունակվում են քաղաքի ջրագծերի 
արդիականացման աշխատանքները, 

լուծվեց Կոտայքի մարզի Զորավան 
գյուղի ջրի խնդիրը և այսպես շարունակ: Շատ կարևոր էր նաև գյուղերի 
մուտքագծերում հոսքաչափերի տեղադրման աշխատանքները: Դրանք 
հնարավորություն են տալիս ճշգրիտ գրանցել մատակարարվող ջրի 
ծավալները և վերահսկել բաշխիչ ցանցի աշխատանքը։ Սա կարևոր քայլ է 
ջրի ռացիոնալ օգտագործման, կորուստների կրճատման և սպառողներին 
անխափան ջրամատակարարմամբ ապահովելու համար։

Սեպտեմբեր ամսին ևս ընկերությունը շարունակել է իր ակտիվ պայքարը ապօրինությունների դեմ և 
յուրաքանչյուր նյութ դարձրել կրթական բաղադրիչ պարունակող հրապարակում, որտեղ սպառողներին 
բացատրել ենք, որ յուրաքանչյուր խցափակված ապօրինի ջրագիծ նշանակում է տասնյակ լիտրերով տնտեսված 
ջուր, որն անմիջապես ուղղվում է բաշխիչ ցանց՝ նպաստելով բնակչության 
ջրամատակարարման ճնշման կարգավորմանը։ 
Հանրային իրազեկման տեսանկյունից կրթական բաղադրիչ էր 
պարունակում նաև Էջմիածնի դպրոցականների այցը Էջմիածնի  
լաբորատորիա, որտեղ աշակերտները ծանոթացան լաբորատորիայում 
առկա ժամանակակից բոլոր սարքավորումներին, տեսան, թե ինչպես են 
դրանցից յուրաքանչյուրում խմելու ջրից վերցված նմուշները ենթարկվում 
ֆիզիկաքիմիական և մանրէաբանական հետազոտության: Տեղում 
անցկացված հարց ու պատասխանը նպաստեց դպրոցականների մոտ ջրի 
որակի վերաբերյալ տեղեկատվության ամրապնդմանը և ջրի նկատմամբ 
պատասխանատու վերաբերմունքի խորացմանը։
Հաշվետու ամսում հրապարակումներ են եղել նաև ընկերության կարիքների համար պահանջվող 
ծառայությունների կամ ապրանքների մատակարարման, վթարային և պլանային ջրանջատումների մասին։

a	 Հաշվետու ամսում բաժնի կողմից իրականացվել է Ընկերության 2025 թվականի հուլիս ամիսվա 
գործունեության վերաբերյալ հաշվետվության ձևավորման աշխատանքներ:

a	 Հաշվետու ամսում իրականացվել է Գրուպի կողմից մշակված «Հրդեհի ռիսկի կանխարգելման» վերաբերյալ 
փաստաթղթի հայերեն լեզվով թարգմանության և Ընկերության տնօրինությունների և ստորաբաժանումների 
իրազեկման աշխատանքներ:

b	 Հաշվետու ամսում իրականացվել է Գրուպի կողմից մշակված «Հաղորդակցման ամսական 
գործառնական զանգ» փաստաթղթի հայերեն լեզվով թարգմանության և Ընկերության տնօրինությունների և 
ստորաբաժանումների իրազեկման աշխատանքներ:

a	 Ղեկավարվելով «Տեխնիկական անվտանգության ապահովման պետական կարգավորման մասին» ՀՀ 
օրենքի 11-րդ հոդվածի պահանջներով և ելնելով համակարգերում տեխնածին վթարների կանխարգելմանը 
և բացառմանը, ինչպես նաև մարդու կյանքի և առողջության և շրջակա միջավայրի վրա հնարավոր վթարների 
բացասական ազդեցության նվազեցմանն ուղղված աշխատանքների կառավարման անհրաժեշտությունից, 
հաշվետու ամսվա ընթացքում կազմակերպվել և իրականացվել է թվով 2 Արտադրական Վտանգավոր 
Օբյեկտի(քլորակայանի) տեխնիկական անվտանգության փորձաքննության աշխատանքներ:

a	 ՈԱԱ բաժինը, հաշվետու ամսում առաջնորդվելով ՀՀ կառավարության 27 մարտի 2003 թվականի N 347-
Ն և 15-ը հուլիսի 2004 թվականի N1089-Ն որոշումներով հաստատված կարգերի պահանջներով, կազմակերպեց 
Ընկերության համապատասխան մասնագիտություն ունեցող աշխատողների առողջական վիճակի 
դինամիկ հսկողության, մասնագիտական հիվանդությունների կանխարգելման, վարակիչ և մակաբուծային 
հիվանդությունների տարածման կանխարգելման և հիվանդությունների հայտնաբերման, տարեկան պարտադիր 
ստորև ներկայացվող բժշկական զննությունները և լաբորատոր հետազոտությունները.

b	 ՀՀ կառավարության 2003թ. մարտի 27-ի N 347-Ն որոշմամբ հաստատված, խմելու ջրի մաքրման, 
վարակազերծման և ջրամատակարարման ցանցի սպասարկման աշխատանքներում անմիջականորեն 
ներգրավված Ընկերության թվով 270 աշխատողի համար թերապևտիկ զննումներ և մանրէակրության, 
հելմինթակրության նկատմամբ հետազոտություններ:

c	 ՀՀ կառավարության 15/07/2004 թ. N1089-Ն որոշմամբ հաստատված, արտադրական միջավայրում և 
աշխատանքային գործընթացի վնասակար ու վտանգավոր գործոնների ազդեցությանը ենթարկվող Ընկերության 
թվով 311 աշխատողի համար բժշկական զննումներ (թերապևտ, նյարդաբան, ակնաբույժ, օտոլարինգոլոգ, 
մաշկաբան) և ֆլյուրոնկարահնում:

a	 Հիմք ընդունելով Վեոլիա Գրուպի գլխավոր գործադիր տնօրեն տիկին Էստել Բրաչլիանոֆֆի` 2025 
թվականի մարտի 31-ի ուղերձը և «Վեոլիա Ջուր» ՓԲԸ գլխավոր տնօրեն տիկին Մարիաննա Շահինյանի 
հանձնարարականը՝ սույն թվականի սեպտեմբերի 15-ից մինչև սեպտեմբերի 19-ը ընկած ժամանակահատվածում 
«Առողջության և Անվտանգության Միջազգային Շաբաթ - 2025» ամենամյա  միջոցառման շրջանակում, 
Ընկերության համակարգում անցկացվեց «Կանգնիր, Մտածիր, Գործիր» կարգախոսով մրցույթը և Ընկերության 
կողմից ընտրված մեկ լավագույն փորձ ներկայացվեց ԿԵԵ գոտու անվտանգության տնօրինությանը՝ գոտու 
շրջանակում մրցույթին մասնակցելու նպատակով:

